
Тақриз

ба автореферати диссертатсияи Кенҷаева Озодамо Убайдуллоевна дар 

мавзуи «Вижагиҳои сарфӣ ва луғавии феълҳои таркибии номӣ дар насри 

бадеии Сотим Улуғзода» барои дарёфти дараҷаи илмии номзади илмҳои 

филология аз рӯйи ихтисоси 10.02.01 - Забони тоҷикй

Диссертатсияи номзадии Кенҷаева Озодамо Убайдуллоевна дар 
мавзуи «Вижагиҳои сарфӣ ва луғавии феълҳои таркибии номӣ дар насри 

бадеии Сотим Улуғзода» ба масъалаи мубрам бахшида шуда, аз 

муқаддима, ду боб, хулоса ва рӯйхати адабиёт иборат буда, 172 саҳифаи 

компютериро ташкил медиҳад. Дар рисола 3 ҷадвал ва 2 расм оварда 

шудааст.

Мубрамии мавзуи таҳқиқот дар он ифода меёбад, ки вижагиҳои 

сарфӣ ва луғавии феълҳои таркибии номӣ дар насри бадеии Сотим Улуғзода 
дар забоншиносии тоҷик то ҳол ба таври комил мавриди баррасӣ қарор 
нагирифтааст. Аз ин рӯ, мавриди омӯзиш ва таҳқиқи илмӣ қарор додани 
мавзуи фавқуззикр яке аз масоили мубрами забоншиносии муосири 
тоҷик ба шумор меравад.

Мақсади таҳқиқи диссертатсия дар он аст, ки моҳияти омӯзиши 

ФТН имконият фароҳам меорад, ки тарзи баёни муаллиф, ҳиссиёт ва 

ҳаяҷони гӯянда, тобишҳои маъноии эҳсосоти қаҳрамонҳои асарҳо 

амиқтару равшантар ба қалам дода шаванд.

Навгонии илмии рисола дар он зоҳир мегардад, ки нахустин бор дар 

рисолаи мазкур паҳлуҳои гуногуни ФТН-и насри бадеии нависандаи 

бузурги адабиёти муосири тоҷик Сотим Улуғзода баррасӣ гардида, 

масъалаҳои мухталифи сохтор ва маънои онҳо рӯйи кор омадааст.

Боби якуми диссертатсия - «Хусусиятҳои сарфии феълҳои таркибии 

номӣ дар насри бадеии Сотим Улуғзода» ном дошат, аз чор фасл иборат 

мебошад. Дар боби мазкур дар хусуси андешаҳои забоншиносон роҷеъ 
ба феълҳои таркибии номӣ андешаҳои муалифи диссертатсия баён шуда, 
афкори назарии олимони ватаниву хориҷиро доир ба масъалаи зикршуда 



мавриди таҳлилу баррасии амиқу ҳаматарафа қарор гирифтааст. Дар 
баробари ин диссертант бо роҳи муқобилгузорӣ бартарии 
гуногунандешии як олимро нисбат ба дигар олимони дигари соҳаи 
забоншиносӣ нишон додааст. Андешаҳои фардии диссертант ба таври 
возеҳу равшан ба назар мерасад. Диссертант бо такя ба сарчашмаҳои 
муътамади илмӣ наздикӣ ва фарқи феълҳои таркибии номиро аз 
ибораҳои фразеологии феълӣ бо далелҳои қотеи илмӣ нишон додааст. 
Барои пурра ва равшану возеҳ баён намудани умумият ва тафовути 
феълҳои таркибии номӣ аз ибораҳои фразеологии феълӣ дар осори С. 
Улуғзода мисолҳои фровонро мавриди таҳлилу баррасӣ қарор додааст, 
ки моҳияти мавзуъро возеҳ инъикос кардааст. Дар баробари ин, сохтори 
морфологии феълҳои таркибии номӣ ба риштаи таҳқиқ кашида шудааст.

Боби дуюми диссертатсия «Таҳлили луғавию маъноии феълҳои 

таркибии номӣ дар насри бадеии Сотим Улуғзода» ном дошта, аз ҳафт 

фасл иборат мебошад. Дар ин қисмати кор диссертант сермаъноӣ, 

муродифшавӣ, мутазодшавӣ, ҳамгуншавии феълҳои таркибии номӣ 
мавриди таҳқиқ қарор додааст. Диссертант кӯшидааст, ки бо муайян 

кардани маънои луғавии феълҳои таркибии номӣ тобишҳои мухталифи 

маъноии феълҳои таркибии номиро дар насри бадеии С. Улуғзода муайян 

намояд. Дар баробари ин диссертант ҷузҳои аслӣ ва маҷозии феълҳои 

таркибии номиро аз лиҳози ба маънои аслӣ ё маҷозӣ корбаст шуданашон 
омӯхта, ба хулосае омадааст, ки аксарияти ҷузъҳои феълҳои таркибии 

номии насри бадеии С. Улуғзода бо маънои аслиашон корбаст шудаанд.
Дар баробари ин диссертант феълҳои таркибии номиро аз нигоҳи 

мавқеи корбурдашон ба ду гурӯҳ - феълҳои таркибии номии серистеъмол 

ва камистеъмол ҷудо намуда, ҷойгоҳи ҳар кадомашонро дар насри 
бадеии С. Улуғзода зикр кардааст.

Хулосаи кори илмӣ ҷамъбасти тамоми бобҳои диссертатсия маҳсуб 
ёфта, муаллиф дар 12 банд фикрҳояшро ҷамъбаст намудааст.

Ба ҳамин тариқ, диссертант дар иншо намудани кор ба тамоми 

мақсаду ҳадафҳои дар пеш гузоштааш бо сарбаландӣ расидааст.



Дар автореферати диссертатсия дар баробари мувафаққиятҳо 
баъзе камбудиҳо ба назар расиданд:

1. Дар автореферати диссертатсия баъзе калима ва ҷумлаҳои 
таҳрирталаб ба чашм расиданд [с. 3,6, 12, 14, 22, 30].

2. Автореферати диссертатсия аз ғалатҳои имлоӣ, аломатгузорӣ 
орӣ нест [с. 3, 4, 18, 20, 32].

Бояд қайд намуд, ки камбудиҳои ҷойдошта қимату арзиши корро 
намекоҳанд ва ислоҳшавандаанд.

Автореферати диссертатсия Кенҷаева Озодамо Убайдуллоевна 
кори илмии баанҷомрасида буда, унвонҷӯ ҳадафҳои дар наздаш 
гузоштаро пурра анҷом додааст.

Хулоса, автореферати диссертатсияи Кенҷаева Озодамо 

Убайдуллоевна таҳти унвони «Вижагиҳои сарфӣ ва луғавии феълҳои 

таркибии номӣ дар насри бадеии Сотим Улуғзода» ба талаботи КОА назди 

Президенти Ҷумҳурии Тоҷикистон комилан ҷавобгӯ буда, муаллифи он 

барои дарёфти дараҷаи илмии номзади илмҳои филология аз рӯйи 

ихтисоси 10.02.01 - Забони тоҷикӣ сазовор мебошад.

Номзади илмҳои филология, муаллими 
калони кафедраи забони тоҷикии

